
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪০৬
সেক্সপিয়র।



মানা। তাঁহাকে নিরীক্ষণ করিয়া নিশাকরের দিকে নয়ন নিক্ষেপ পুর্ব্বক কহিতে লাগিলেন এ কি! এই অদ্ভুত প্রভাকরের প্রদীপ্ত প্রভা প্রভাবে শশাঙ্ক নিষ্প্রভ হইলেন না কি? অনন্তর রমণী ভাবনা প্রযুক্ত করতলে গণ্ডস্থলাপর্ণ করিলে রোমিও সম্মিলনোৎসুক্য প্রকাশ পূর্ব্বক কহিতে লাগিলেন হায়, বিধাতা আমাকে হস্তাবরণ করেন নাই কেন? তাহা হইলে এই চারুদর্শনার গণ্ডস্থল স্পর্শ করিয়া কৃতার্থ হইতাম। জুলিএত তাঁহাকে দেখিতে পান নাই এবং অন্যমনস্ক প্রযুক্ত তাঁহার কণ্ঠ শব্দও শুনিতে পাইলেন না, অদূরে কেহ নাই ভাবিয়া দীর্ঘ নিশ্বাস পরিত্যাগ পূর্ব্বক আপনা আপনি কহিলেন হায় কি দুরদৃষ্ট। তরুণীর তন্মাত্র বচন রোমিওর শ্রবণ গোচর হওয়াতে সুখসাগরে মগ্ন হইয়া আহ্লাদ প্রকাশ পূর্ব্বক অনুচ্চস্বরে কহিলেন আহা কি মধুর স্বর। হে বিদ্যাধরি আর একটী কথা কহিয়া পুনর্বার অমৃত বর্ষণ কর। তুমি কি স্বর্গ হইতে অবতরণ পুরঃসর আমার সম্মুখস্থ এই প্রাসাদে দাঁড়াইলে। জুলিএতের অন্তঃকরণে সেই রজনী মধ্যেই সাতিশয় প্রণয়োদ্রেক হইয়াছিল নিকটে কেহ নাই বিবেচনা করিয়া অসঙ্কোচে নায়কের নাম গ্রহণ পুরঃসর স্বীয় মানস ব্যক্ত করিতে আরম্ভ করিলেন। মনের চাঞ্চল্য প্রযুক্ত চীৎকার করিয়া বলিয়া উঠিলেন রোমিও২? আহা তুমি কেন রোমিও নাম গ্রহণ করিয়াছিলে? আমার নিমিত্ত আপনার এবং জনকের আখ্যা গোপন কর যদি তাহাতে অসম্মত হও বিনয় করি আমার নায়ক হইতে শপথ কর আমি এই দণ্ডে ক্যাপিউলেত বংশে জলাঞ্জলি দিব। রোমিও এবম্প্রকার আশ্বাস বচন স্বকর্ণে শ্রবণ করিয়া তৎক্ষণাৎ আত্মপ্রকাশ পুরঃসর উত্তর প্রদান করিতে পারিতেন, প্রেয়সীর সম্পূর্ণ মানস জিজ্ঞাসু হওয়াতে সবিশেষ বচন শ্রবণ করিতে বাসনা করিলেন। জুলিএত আপনাকে একাকিনী ভাবিয়া হৃদয়ের কপাট উদ্ঘাটন পুর্ব্বক মনোমধ্যে যে২ ভাবের আবি-

		 এই পাতা শেষ সম্পাদিত হয়েছে ১৬:৪৩টার সময়, ৮ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

